
 Annotatsiya: maqolada Maxtumquli she’riy texnikasining nozik tahlili 

berilgan, uning she’riyatida til, madaniyat va ma’no kesishishning murakkab yo‘llari 

yoritilgan. Maqola qo‘sh so‘zlarni sinchkovlik bilan tekshirish orqali Maxtumquli 

adabiy merosini chuqurroq anglash va tushunishga xizmat qiladi. 

Tayanch so‘zlar: Maxtumquli, turkiy she’riyat, qo‘sh so‘zlar, lingvistik tahlil, 

semantik munosabatlar, madaniy kontekst, she’riy texnika, adabiy tahlil. 

 

 Oʻzbekistonda Turkman shoiri Maxtumqulining 300 yillik tavalludi keng 

nishonlanmoqda. Barcha ijodiy merosi bir kitobga toʻplanib nashr qilinmoqda. 

Prezidentimiz Shavkat Mirziyoyevning qarorida: “Turkman xalqining ulugʻ farzandi 

Maxtumquli Firogʻiy nafaqat turkiy xalqlar, ayni paytda jahon adabiyoti va madaniyati 

tarixida alohida oʻrin egallagan atoqli shoir va mutafakkirdir. Hassos soʻz 

sanʼatkorining chuqur gumanizm bilan sugʻorilgan asarlari mard va matonatli, 

mehnatkash turkman xalqining ezgu qadriyatlari va olijanob fazilatlarini tarannum 

etishi, hamisha xalq bilan hamdard boʻlishga, turli millat va elatlar oʻrtasida oʻzaro 

ahillik va hamjihatlik rishtalarini mustahkamlashga qaratilgan mazmun-mohiyati bilan 

barchamiz, ayniqsa, yoshlarimiz uchun ibrat namunasidir”, — deyilgan[6]. 

Turkman klassik adabiyotining otasi, zabardast lirik shoir va mutafakkir Maxtumquli 

Firogʻiy Turkmanistonning Qoraqalʼada shoir Davlatmamed Ozodiy oilasida tugʻildi. 

Avval qishloq maktabida, keyinchalik Xiva madrasalarida tahsil oldi. Shu yillarda u 

turkman, oʻzbek va fors-tojik klassiklari ijodini tinmay mutolaa qildi. Maxtumqulining 

ijodi klassiklarga ergashib, lirik sheʼrlar yozishdan boshlandi. Sharq klassik 

poeziyasini, ayniqsa Alisher Navoiy ijodini yaxshi oʻrgangan shoir sekin-asta oʻzi ham 

oʻynoqi, ravon gʻazallar ijod qilishga kirishdi. Maxtumquli poeziyasida didaktika 

kuchli. Uning sheʼrlarida axloq va odob toʻgʻrisida bayon etilgan fikrlar, shubhasiz, 

oʻz zamonasi uchun progressiv ahamiyatga ega edi. Maxtumquli gʻazallari oʻzbek 

xalqi orasida koʻpdan beri keng tarqalgan. Xalq uning qoʻshiqlarini havas bilan sevib 

aytadi. Maxtumqulining sheʼrlar toʻplami oʻzbek tilida bir necha marta nashr 

ettirildi[5]. 

 Maxtumquli sheʼrlaridagi juft soʻzlar tahlili: 

1. “Aytishuv” sheʼridagi juft soʻzlar: qizil-yashil, yemadilar-toʻydilar; 

2. “Nuqsona kelgay” sheʼridan: el-borlik, urf-odat, zil-yuk, murodim-nasihat, sari-

sarkori; 

3. “Yuraging qon ichinda” sheʼrida: javhari-jon, qurt-qushlar, oʻlik-tirik, xabar-

xotir, yaxshi-yomon, qoʻl-oyoq, oʻq-yoy; 

4. “Hazorda ostona sari” sheʼrida: falak-baqqol, istar-koʻchar; 

5. “Kelgan ham bordir” sheʼrida: darvish-siyna, halol-harom, pisib-qochib; 

6. “Inson yaratdi” sheʼrida: firdavs-aʼzo, malʼun-shayton, durri-yagona, mardi-

maydon, bogʻ-u boʻston, kecha-yu Kunduz; 

7. “Qor bilan” sheʼrida: mayda-chuyda, tinch-orom, koʻra-bila; 

8. “Nomus-orima” sheʼrida: mard-u nomard, oh-voh; 

9. “Badnom oʻlur” sheʼrida: qoʻl-u qahri, kam-pushaymon; 

10. “Savol-sinov” sheʼrida: koʻk- falak, tengi-toʻsh; 

11.  «Unib-oʻsgan oʻz yurtingdan ayirma” sheʼrida: unib-oʻsgan, muxannas-

nochorlar; 

12. “Yomgʻir yogʻdi, Sultonimlar” sheʼrida: gard-gʻubor, koʻzlar-haq, qoniqtir-

ketsin, banda-bechora, maqsad-kam; 

13. “Foniy dunyo oʻtar ketar” sheʼrida: oʻtar-ketar, bitar-ketar, togʻ-toshlar, qum-

tufroq; 

14. “Koʻngil yetmas hech” sheʼrida: orzu-toza, ishqing-hayoling, yrtmas-tursang, 

betin-jahon, bilarman-pandim, falak-qimorboz, osh-suv, suhbat-soʻz; 

15. “Koʻrgaymiz endi” sheʼrida: qoʻrqa-pisa, azal-boshda, yaqin-yiroq, kelib-

olibdir, oʻgʻil-qiz; 

16. “Naylaram” sheʼrida: axli-hol, dardni-yu ozurda, zavqi-sarvar, mavt-u qubur, 

asbob-malol, domain-vasfing, garon-quvvatim, moʻr-malox; 

17. “Qon chiqar” sheʼrida: qadri-siym, ganji-bepoyon, zer-u zabar, togʻ-u dengiz; 

18. “Raygon ayladi” sheʼrida: gʻam-qaygʻu, bogʻ-u qul, sargʻayib-soʻlib, kecha-

kunduz; 

19. “Yot boʻlar” sheʼrida: ogʻa-ini, tepsa-eshak, olov-oʻt, shoh-u gadagʻa; 

20. “Oldi-orti bilinmas” sheʼrida: oldi-orti, dashti-Dahhon, toʻg-tosh, dov-talashib, 

uch-u toʻrt, zamin-u osmon, hok-u gardi. 

 Yuqoridagi sheʼrlaridan namunalar Maxtumquli Firogʻiyning “Saylanma” asaridan 

olingan[4]. 

 Shoir oʻz zamonasining illatlari – yomonning, kazzobning ishi avj olib, yaxshilar, 

donolar xor boʻlganini, beklar bir-birlari bilan olishib, yurtni xarob etayotganini, 

tarafkashlik, zoʻravonlik elini parokanda etayotganini koʻrib figʻon kechadi. U nola 

qilmaydi, barcha oh-u vohlarini sheʼrlarida bayon etib, xalqini, millatini ezgulikka 

chorlaydi, barcha illatlarni oʻz sheʼrlarida aks ettirib ommaga taqdim etganida osha 

millat xalqi oʻzlarining qay ahvolga tushib qolganini aynan Maxtumquli sheʼrida 

anglaydi. Buyuk ijodkorning xotirasi adabiy va uning sheʼrlari bugungi kun uchun ham 

pand-nasihat sifatida taqdim etiladi. 

